
Sinerissap avataani sanaartukkat aamma umiarsuit
unnuisarfiit eqgaanni isumannaallisaanermut
killegarfiliussat pillugit Namminersorlutik Ogartussat
nalunaarutaat

Aatsitassat pillugit ingerlatallu tamatumunnga pingaarutillit pillugit Inatsisartut inatsisaanninr. 7, 7.
december 2009-immeersumi (aatsitassanut ikummatissanullu inatsit) § 79, imm. 4, § 84, imm.1, aamma §

96, imm. 3 malillugit aalajangersarnegarput:
Atorneqarfissaa

§ 1. Nalunaarut manna sinerissap avataani sanaartukkat aamma umiarsuit unnuisarfiit Kalaallit Nunaata
imartaaniittut imaluunniit nunavittaaniittut eqgaanni isumannaallisaanermut killegarfiliussani
atorneqassaaq.

Imm. 2. Isumannaallisaanermut killegarfiliussat iluanni nalunaarut, umiarsuarnut angallatinullu allanut,
silaannakkut angallatinut, sinerissap avataani sanaartukkanut angallannegarsinnaasunut aammalu
sanaartukkanut allanut angallanneqarsinnaasunut aaqgissuussanullu, tamatumunnga atatillugu imaani
ingerlaartunut, kalittunut imaluunniit kisarsimaartunut, kiisalu aalisarnermut atortunut, kisanut,
pituttuinermut atortunut allanut, atortunut allanut aammalu pequttanut allanut atorneqassaagq.

Imm. 3. Nalunaarut atornegassaaq, sanaartukkat angallatillu ilaalu ilanngullugit imm. 1-imi aamma 2-imi

taaneqartut kalaallinit, danskinit imaluunniit nunanit allamiunit pigineqarnersut apeqqutaatinnagu.
Isumannaallisaanermut killeqarfiliussat

§ 2. Sinerissap avataani sanaartukkat aamma umiarsuit unnuisarfiit, sanaartukkat imaluunniit umiarsuit
imaani ingerlaartinnagit imaluunniit kalitsinnagit isumannaallisaanermut killeqarfiit iluaniipput.

Imm. 2. Sinerissap avataani sanaartugaq imaluunniit umiarsuaq unnuisarfik imm. 1-imi pinegartunut
ilaasog immap gaavani takuneqarsinnaasimanngippat, puttagummik nalunaaqutsernegassaaq imaluunniit
allamik ersittumik Naalakkersuisunit akuerineqarsimasumik nalunaaqutsernegassaag.

Imm. 3. Isumannaallisaanermut killegarfiliussaq, killinganit silarlernit tamanit imaluunniit allamit
nalunaaqutsersuutitut atornegartumit uuttorlugu, sanaartugaq imaluunniit umiarsuaq kaajallallugu 500
meterinik annertussusegassaaq. Qummuinnaq (napparissumi) immap nagqganiit sanaartukkap imaluunniit
umiarsuup portunerpaaffianut isumannaallisaanermut killegarfiliussag 500 meterinik portussuseqarpog.

Nallarissumi (narlorissumi) sanaartukkap imaluunniit umiarsuup killinganit silarlernit tamanit



isumannaallisaanermut killegarfiliussaq 500 meterinik isorartussuseqarpog, taanna taassuma
sukkulluunniit sumiiffiani inissisimassalluni.

Imm. 4. Sinerissap avataani sanaartukkap aamma umiarsuup unnuisarfiup sumiiffia imm. 1-imi pinegartoq,
Umiartortunut Tusarliussani tamanut sagqummiunneqartassaaq. Umiartortunut Tusarliussani tamanut
saqqummiussineq, Naalakkersuisunit allamik aalajangiisoqarsimanngippat, pisinnaatitsissummik
pigisagartumit ingerlannegartassaaq.

Imm. 5. Naalakkersuisut isumannaallisaanermut killegarfiliussap isorartussusissaanit imm. 3-imi
aalajangersarneqartumit allaanerusumik aalajangiisinnaapput. Allaanerusumik isorartussusiliinermi
isumannaallisaanermut killegarfiliussaq annertusineqarsinnaavoq imaluunniit annikillinegarsinnaalluni
aammalu piffissamut aalajangersimasumut aalajangersarneqarsinnaalluni. Allaanerusumik
isorartussusiliineq Umiartortunut Tusarliussani tamanut sagqummiunnegassaag. Umiartortunut
Tusarliussani tamanut sagqummiussineq, Naalakkersuisut allamik aalajangiisimanngippata,
pisinnaatitsissummik pigisagartumit ingerlannegassaaq.

Imm. 6. Navianartorsiornermiimaluunniit ajutoornermi, inuit ajoqusernerannik imaluunniit inuup
inuuneranik annaasaqgarnermik, annertuumik mingutsitsinermik, atortutigut annertuumik ajoqusiinermik
imaluunniit pingaarutilimmik tunisassiornerup unitsinneranik kingunegarsinnaasumik pisogarnerani,
ajoqusiinerit sunniutaasut taaneqgartut pitsaaliorniarlugit, pinngitsoortinniarlugit imaluunniit
killilersimaarniarlugit, Naalakkersuisut isumannaallisaanermut killegarfiliussat pioreersut
annertusisinnaavaat imaluunniit killegarfiliussanik nutaanik pilersitsisinnaallutik. Isumannaallisaanermut
killeqarfiliussanik pioreersunik annertusititsineq aamma killegarfiliussanik nutaanik pilersitsineq,
Umiartortunut Tusarliussani tamanut sagqummiunnegassapput. Tusarliussani tamanut sagqummiussineq,
Naalakkersuisunit allamik aalajangiisoqarsimanngippat, pisinnaatitsissummik pigisagartumit

ingerlannegartassaag.

Isumannaallisaanermut killeqarfiliussanut isersinnaaneq aamma ingerlatat

§ 3. Umiarsuit angallatillu allat, sanaartukkat, silaannakkut angallatit, aaqgissuussat, atortut pequttallu
allat, sinerissap avataani sanaartukkamut imaluunniit umiarsuarmut unnuisarfimmut inatsisinik
unioqqutitsinngitsumik susassagarsimanngikkunik, killegarfiliussat § 2, imm. 1-imi taaneqartut iluannut
ingerlanissaat akuerisaanngilag.

Imm. 2. Naalakkersuisut immikkut ittumik pisoqartillugu imm. 1-imi inerteqqutegarnermi
ilaatitsinnginnissaq pillugu aalajangiisinnaapput, ilanngullugu aalisarnermut piniarnermullu tunngatillugu,

aammalu tamatumunnga atugassarititaasussanik erseqqinnerusunik aalajangersaasinnaallutik.

Pineqaatissiissutit

§4. Akiliisitsissummik pineqaatissinnegassaaq piaaraluni imaluunniit peqgarniitsumik
mianersuaalliorluni:

1) nalunaarummi matumani maleruagassamik malinninngitsoq, ilanngullugu § 3, imm. 1-imi
inerteqquteqarneq,

2) § 3, imm. 1-imi inerteqquteqarnermiilaatinneqanngitsoq pillugu § 3, imm. 2 malillugu aalajangiinermik,

imaluunniit taamatut aalajangiinermut atugassarititaasussamik malinninngitsoq,



3) Naalakkersuisut imaluunniit ogartussaasut allat nalunaarut manna malillugu paasissutissanik
nalunaarfiginegartussaatillugit, eqqunngitsunik imaluunniit paatsuunganartunik paasissutissiisoq
imaluunniit paasissutissanik tunniussinngitsoq.

4) § 1,imm. 2-mi taanegartut angallatit il.il. § 3, imm. 1-imi uniogqutitsinermi atorneqarsimasut
arsaarinnissutiginegarsinnaapput Kalaallit Nunaanni pinerluttulerinermik inatsisip maleruagassiai
tunngavigalugit.

Imm. 2. Aatsitassanut ikummatissanullu inatsimmi & 96, imm. 4-imi aamma 5-imi maleruagassat,

taamatuttaaq atorneqgassapput.

Atuutilerfia

§ 5. Nalunaarut manna nalunaarutegarnikkut atuutsilersinnegarpoq.(*)

Namminersorlutik Oqartussat, ullog 26. august 2010.

(* 26. august 2010 sagqummiunnegartoq)






